
Лоиња 

 
 

ФАРМОНИ ПРЕЗИДЕНТИ ЉУМЊУРИИ ТОЉИКИСТОН 
 

Дар бораи Ќоидањои гузаронидани санљиши фаъолияти маќомоти 
давлатии Љумњурии Тољикистон оид ба риояи ќонунгузории  

соњаи хизмати давлатї 
 

Бо маќсади муайян намудани њолати иљрои самараноки санадњои 
меъёрии њуќуќии соњаи хизмати давлатї дар фаъолияти маќомоти давлатї 
мутобиќи моддаи 81 Ќонуни Љумњурии Тољикистон «Дар бораи хизмати 
давлатї»  ф а р м о н   м е д и њ а м: 

 
1. Ќоидањои гузаронидани санљиши фаъолияти маќомоти давлатии 

Љумњурии Тољикистон оид ба риояи ќонунгузории соњаи хизмати давлатї 
тасдиќ карда шавад (замима мегардад). 

2. Агентии хизмати давлатии назди Президенти Љумњурии Тољикистон 
њангоми санљишњо фаъолияти худро тибќи Ќоидањои мазкур ба роњ 
монад. 

3. Роњбарони маќомоти марказї ва мањаллии њокимияти давлатї, 
маќомоти худидоракунии шањрак ва дењот зимни баргузории санљиши 
риояи конунгузорї ва дигар санадњои меъёрии њуќуќии соњаи хизмати 
давлатї талаботи Ќоидањои мазкурро таъмин намоянд. 

4. Фармони Президенти Љумњурии Тољикистон аз 19 декабри соли 
2008, №578 «Дар бораи тасдиќи Ќоидањои гузаронидани санљиши 
фаъолияти маќомоти давлатии Љумњурии Тољикистон оид ба риояи 
ќонунгузории хизмати давлатї» аз эътибор соќит дониста шавад. 

 
 
       Президенти 
Љумњурии Тољикистон                            

                                                                           Бо фармони Президенти 
                                                                           Љумњурии Тољикистон 

                                                                     аз «__» _________ соли ___, №__ 
      тасдиќ карда шудааст 

 
Ќоидањои гузаронидани санљиши фаъолияти маќомоти 

давлатии Љумњурии Тољикистон оид ба риояи 
ќонунгузории соњаи хизмати давлатї 

1. МУЌАРРАРОТИ УМУМЇ 
 

1. Ќоидањои гузаронидани санљиши фаъолияти маќомоти давлатии 
Љумњурии Тољикистон оид ба риояи ќонунгузории соњаи хизмати давлатї 
(минбаъд - Ќоидањо) тартиби аз тарафи маќоми ваколатдори давлатї дар 
соњаи хизмати давлатї ва сохторњои мањаллии он гузаронидани санљиши 
фаъолияти маќомоти давлатии Љумњурии Тољикистон оид ба риояи 
ќонунгузорї ва дигар санадњои меъёрии њуќуќии соњаи хизмати давлатї 
дар маќомоти давлатиро муќаррар менамояд. 

2. Асосњои њуќуќии тартиби гузаронидани санљиши фаъолияти 
маќомоти давлатии Љумњурии Тољикистон оид ба риояи ќонунгузорї ва 
дигар санадњои меъёрии њуќуќии соњаи хизмати давлатї (минбаъд - 
санљиш)-ро моддаи 81 Ќонуни Љумњурии Тољикистон «Дар бораи хизмати 
давлатї», Низомномаи Агентии хизмати давлатии назди Президенти 
Љумњурии Тољикистон, дигар санадњои меъёрии њуќуќии соњаи хизмати 
давлатї ва Ќоидањои мазкур муайян менамоянд. 
 3. Санљиш дар асоси дастуру супоришњои Президенти Љумњурии 
Тољикистон, Њукумати Љумњурии Тољикистон, наќшањои кории бо 
тартиби муќарраргардида тасдиќкардашудаи маќоми ваколатдори соњаи 
хизмати давлатї ва сохторњои мањаллии он, мурољиатњои шахсони воќеї 
ва њуќуќї, иттилооти  воситањои ахбори омма, аз љумла дар шабакаи 
интернет ва дигар сарчашмањо  гузаронида мешавад. 

 4. Санљиши фаъолияти маќомоти давлатии Љумњурии Тољикистон 
оид ба риояи ќонунгузории соњаи хизмати давлатї ба принсипњои зерин 
асос меёбад: 

- ќонуният, беѓаразї ва шаффофият; 
- холисї ва поквиљдонии санљишкунанда; 
- роњ надодани дахолат ба фаъолияти маќомоти давлатї, ки ба 

масъалањои санљиш вобастагї надорад; 
- даврияти гузаронидани санљиш; 
- гузаронидани санљиш дар муњлати муќарраргардида; 
- мустаќилияти санљишгар; 
- риояи одоб. 
5. Санљиш масъалањои зеринро дар бар мегирад: 

- тањлили сохтор ва асосњои ташкилию њуќуќии фаъолияти 
маќомоти давлатї; 

- риояи Фењристи мансабњои давлатии Љумњурии Тољикистон; 
- пешбурди Фењристи хизматчиёни давлатии маќомоти давлатї; 
- тањлили њолати таъминоти кадрї; 

- раванди ташкили озмунњо барои ишѓоли мансабњои холии 
маъмурии хизмати давлатї; 

- риояи тартиби ќабул ба хизмати давлатї, бастани шартномањои 
(ќарордоди) мењнатї; 

- риояи талаботњои тахассусї аз тарафи ишѓолкунандагони 
мансабњои маъмурии хизмати давлатї; 

- риояи њолатњои истиснокунандаи ба хизмати давлатї ќабул 
намудан ва дар хизмати давлатї будани хизматчиёни давлатї; 

- гузаронидани санљиши маълумоти аз тарафи шањрванд зимни 
ќабул ба хизмати давлатї ва дар хизмати давлатї будан пешнињодшуда; 

- мављудият ва санљиши маълумотњо дар бораи даромадњо ва вазъи 
молумулкии хизматчии давлатї; 

- риояи мањдудиятњои муќаррарнамудаи ќонунгузории Љумњурии 
Тољикистон вобаста ба хизмати давлатї; 

- тартиби додани рутбањои тахассусї; 
- ташкили азнавтайёркунї, такмили ихтисос ва таљрибаомўзии  

хизматчиёни давлатї; 
- раванди гузаронидани бањодињии фаъолияти хизматчии давлатї 

дар маќомоти давлатї; 
- гузаронидани аттестатсияи  хизматчиёни давлатї; 
- њолати љойивазкунии (ротатсияи) кадрњои роњбарикунандаи 

хизмати давлатии маќомоти давлатї; 
- ташкили захираи кадрњо ва кор бо онњо; 

 - татбиќи кафолатњо ва њавасмандгардонии хизматчиёни давлатї 
(кафолатњо, музди мењнат, иловапулињо, њавасмандгардонї, рухсатињо, 
таъминоти иљтимої, таъмини нафаќа); 

- риояи талаботи синни нињоии дар хизмати давлатї будани 
хизматчии давлатї; 

- асоснокии  ќатъ гаштани хизмати давлатии хизматчиёни давлатї; 
- тартиби тањия ва пешбурди делоњои шахсї ва корбурди 

дафтарчањои мењнатии хизматчиёни давлатї; 
- ташкили фаъолияти њайати хизматчиёни граждании (њайати 

техникї ва хизматрасони) маќомоти давлатї; 
 - дигар масъалањое, ки аз ќонунгузорї ва дигар санадњои меъёрии 
њуќуќии соњаи хизмати давлатї бармеоянд. 
          6. Асосњои санљиш, муњлати гузаронидани он, њайати гурўњи 
санљишї (санљишкунанда) ва номгўи масъалањои санљидашаванда бо 
фармоиши роњбари маќоми ваколатдори соњаи хизмати давлатї ё 
роњбари сохтори мањаллии он муайян карда мешаванд. Санљиш 
метавонад як, якчанд ё тамоми масъалањои дар банди 5 Ќоидањои мазкур 
пешбинишударо дар бар гирад.  

7. Роњбари маќоми ваколатдори давлатї дар соњаи хизмати давлатї 
ё роњбари сохтори мањаллии он метавонанд  ба санљиш мутахассисони 
дигар маќомоти давлатї, аз љумла мутахассисони маќоми 
санљидашавандаро бо мувофиќаи роњбарони ин маќомот љалб намоянд. 

                      2. ТАШКИЛ ВА ГУЗАРОНИДАНИ САНЉИШ 
 
8. Санљиши маќомоти марказии њокимияти давлатї аз тарафи 

дастгоњи марказии маќоми ваколатдори давлатї дар соњаи хизмати 
давлатї, санљиши маќомоти мањаллии њокимияти давлатї аз тарафи 
дастгоњи марказии маќоми ваколатдори давлатї дар соњаи хизмати 
давлатї ё сохторњои дахлдори мањаллии он гузаронида мешавад. Маќоми 
ваколатдори давлатї дар соњаи хизмати давлатї ва сохтори мањаллии он 
маќоми санљидашавандаро як њафта пеш аз оѓози санљиш ба таври хаттї 
огоњ менамоянд.  

9. Санљиш бо пешнињоди шањодатномаи хизматї ва фармоиши 
роњбари маќоми ваколатдори давлатї дар соњаи хизмати давлатї ё 
роњбари сохтори мањаллии он дар бораи санљиши фаъолияти маќоми 
давлатї оид ба риояи ќонунгузории соњаи хизмати давлатї ба роњбари 
маќоми давлатии санљидашаванда ё муовини ў (дар сурати набудани 
роњбар) оѓоз мегардад. 

10. Дар сурати аз тарафи гурўњи санљишї гузаронидани санљиш, 
пешнињоди њуљљатњои дар банди 9 Ќоидањои мазкур пешбинишуда, аз 
тарафи роњбари  гурўњ сурат мегирад. 

11. Муњлати гузаронидани санљиш  бо назардошти њаљми кор аз 15 
рўз зиёд буда наметавонад. Дар њолатњои истисноии зиёд будани њаљми 
кор дар асоси пешнињоди санљишкунанда (роњбари гурўњи санљишї) 
муњлати гузаронидани санљиш мумкин аст то 15 рўзи дигар тамдид карда 
шавад. 

12. Санљишкунанда њуќуќ дорад, ки аз шахсони мансабдори маќоми 
давлатї барои  амалї намудани вазифањои санљишї маводњо ва њуљљатњои 
заруриро талаб намояд, бо нусхањои аслии онњо шинос шавад, онњоро 
нусхабардорї намояд, бо шахсони мутасаддии татбиќи ќонунгузорї ва 
дигар санадњои меъёрии њуќуќии соњаи хизмати давлатї суњбатњо доир 
намояд ё баёнот гирад,  ки дар ин бора дар санади санљиш ќайд карда 
мешавад. 

13. Роњбари маќоми давлатии санљидашаванда (ё муовини ў) 
вазифадор аст, ки барои гузаронидани санљиш мусоидат намуда, ба 
гурўњи санљишї (санљишкунанда) мавод ва њуљљатњои зарурии 
талабкардашударо пешнињод намояд. 

14. Њолати пешнињод накардани њуљљатњо ва маводњои дахлдор дар 
санади санљиш  нишон дода мешавад.  
 15. Аз тарафи санљишкунанда талаб карда гирифтан ва санљидани 
масъалањое, ки ба доираи масъалањои санљишии ў дахл надоранд, манъ 
мебошад. 

16. Санљиш дар рўзи охирони дар фармоиш нишондодашуда ё пеш 
аз муњлат бо огоњ намудани роњбари маќоми давлатии санљишшаванда ё 
муовини ў (дар  сурати набудани роњбар) ба итмом мерасад. 

3. БА РАСМИЯТ ДАРОВАРДАНИ САНЉИШ  
ВА ТАТБИЌИ НАТИЉАИ ОН 

  
17. Санади санљиш дар давоми на дертар аз 5 рўзи корї баъди 

анљоми санљиш аз тарафи роњбари гурўњи санљишї (санљишкунанда) дар 
ду нусхаи асл тартиб дода шуда, ба онњо санљишкунандагон 
(санљишкунанда) имзо мегузоранд. Ба санади санљиш мумкин аст, ки 
њуљљатњои дахлдор замима карда шаванд. 

18. Дар санади санљиш асоси гузаронидан, рўзњои гузаронидан, 
масъалањои мавриди санљиш ќарордодашуда, камбудињои ошкоргардида 
ва таклифњои мушаххас оид ба бартараф намудани онњо нишон дода 
мешавад.  

19. Талабот нисбати санади санљиш аз инњо иборат аст: 
 - пур накардани матни санад бо маълумотномањои тавзењї, њолатњои 
дуюмдараља ва номбаркунии такрории камбудињои якхела; 

- ба санад дохил накардани маълумоте, ки бо њуљљатњои дахлдор 
тасдиќ нашудааст;  
 - нишон додани њолатњои вайронкунии меъёрњои дахлдори санадњои 
меъёрии њуќуќї ва оќибатњои вайронкунии  онњо; 
 - пешнињод оид ба бартараф намудани камбудињои дар фаъолияти 
маќомоти давлатї ошкоркардашуда;  

 - пешнињод оид ба бекор кардан ё таѓйир додани ќарорњои бо 
вайронкунии ќонунгузорї ва дигар санадњои меъёрии њуќуќии соњаи 
хизмати давлатї ќабулшуда ва андешидани чорањо нисбати 
вайронкунандагон. 

20. Нусхаи якуми асли санади санљиш ба роњбари маќоми 
ваколатдори давлатї дар соњаи хизмати давлатї, роњбари сохтори 
мањаллии он пешнињод карда мешавад. 

21. Роњбари маќоми ваколатдори давлатї дар соњаи хизмати 
давлатї, роњбари сохтори мањаллии он санади санљишро баррасї намуда: 

- далелу раќамњо, њолатњои мушаххаси вайронкунии талаботи 
ќонунгузорї ва дигар санадњои меъёрии њуќуќї, њуљљатњо ва дигар 
маводњои ба санади санљиш замимашударо меомўзанд; 

- санади санљиширо барои такмил ба гурўњи санљишї 
(санљишкунанда) бармегардонад; 

- санади санљиширо барои баррасї ё барои маълумот ба роњбари 
маќоми давлатї ирсол менамояд. 

22. Нусхаи дуюми асли санади санљиш бо мактуби ирсолии роњбари  
маќоми ваколатдори давлатї дар соњаи хизмати давлатї ё роњбари 
сохтори мањаллии он ба роњбари маќоми давлатии санљидашуда 
фиристода мешавад ва он бояд дар муњлати то як моњ баррасї карда 
шавад. 

23. Дар сурати норозї ё ќисман норозї будани роњбари маќоми 
давлатї (муовини ў) ба санади санљиш, эродњои хаттии онњо ба роњбари 
маќоми ваколатдори давлатї дар соњаи хизмати давлатї ё роњбари 
сохтори мањаллии он пешнињод карда мешаванд. 

24. Эродњои пешнињодшуда њатман мавриди баррасї ќарор дода 
мешаванд. Дар њолати асоснок будани онњо мумкин аст ба санади санљиш 
таѓйирот ворид карда шаванд. 

25. Дар сурати аз тарафи роњбари маќоми давлатї иљро нагардидани 
пешнињоди роњбари сохтори мањаллии маќоми ваколатдори давлатї дар 
соњаи хизмати давлатї оид ба бартараф намудани њолатњои вайронкунии 
ќонунгузорї ва дигар санадњои меъёрии њуќуќии соњаи хизмати давлатї 
санади санљиш барои андешидани тадбирњои иловагї ба роњбари маќоми 
ваколатдори давлатї дар соњаи хизмати давлатї пешнињод карда 
мешаванд. 

26. Дар сурати аз тарафи маќоми давлатї иљро нагардидани 
пешнињодњо оид ба бартараф намудани вайронкунии ќонунгузорї ва 
дигар санадњои меъёрии њуќуќии соњаи хизмати давлатї, роњбари маќоми 
ваколатдори давлатї дар соњаи хизмати давлатї њуќуќ дорад: 
 - оид ба њолатњои вайронкунии ќонунгузорї ва дигар санадњои 
меъёрии њуќуќии соњаи хизмати давлатї ва аз тарафи роњбари маќоми 
давлатї бартараф накардани камбудињои љойдошта ба маќоми болої 
пешнињод манзур намояд; 
 - оид ба њолатњои вайрон кардани ќонунгузорї ва дигар санадњои 
меъёрии њуќуќии соњаи хизмати давлатї санади санљишро барои ќабул 
намудани ќарори ќонунї ба маќомоти дахлдори Љумњурии Тољикистон 
пешнињод намояд;         

- барои бартараф намудани камбудињои дар фаъолияти маќомоти 
давлатї ошкоргардида дар доираи салоњияти худ дастурњои методии 
дахлдорро тањия созад: 

- иљрои дигар амалеро, ки аз ваколати ў бармеоянд, татбиќ намояд.  
27. Аз натиљаи њар як санљиши гузаронидашуда, камбудињои 

ошкоргардида, чорањои барои ислоњи онњо андешидашуда сохторњои 
мањаллии маќоми ваколатдори давлатї дар соњаи хизмати давлатї ба 
роњбари маќоми ваколатдори давлатї дар соњаи хизмати давлатї гузориш 
пешнињод менамоянд, ки ба он натиљањои санљиш замима карда 
мешаванд.  

 
4. МУЌАРРАРОТИ ХОТИМАВЇ 

 
28. Санљишкунанда ва шахсони мансабдори маќомоти давлатї 

барои вайрон кардани талаботи Ќоидањои мазкур мутобиќи 
ќонунгузории Љумњурии Тољикистон ба љавобгарї кашида мешаванд. 

29. Бањсњое, ки дар рафти санљиши фаъолияти маќомоти давлатї 
оид ба риояи ќонунгузории соњаи хизмати давлатї ба вуљуд меоянд, аз 
љониби маќоми ваколатдор дар соњаи хизмати давлатї, маќоми болої ё 
суд баррасї карда мешаванд. 

30. Маќоми ваколатдори давлатї дар соњаи хизмати давлатї аз 
натиљаи санљиши фаъолияти маќомоти давлатии Љумњурии Тољикистон  
оид ба риояи ќонунгузории соњаи хизмати давлатї њар сол дар моњи январ 
ба Президенти Љумњурии Тољикистон ахбороти солона пешнињод 
менамояд. 
 


